
Caaváádɩ  kutoluú 
Caaváádɩ ńba waagálɩɩ́ńá taabáalʊ ́ gɛ bɩka bɛńzɛɛ ́ mɔɔ́ĺáwá. Kʊb́ɔnɩ 

weení wɛɛgɛd́ɛ ́ caaváádɩ ńba nɩb́ááwʊ ́ nɛ,́ igoobú wɔɔjɔɔ́ kpangalam. 
Wɩŕɛ bʊjɔɔɔ́ nɛ,́ ngɛ sɩsɩ: ɩmʊ́ wɔńgɔnɩ ́ ɩcɔɔ́ igoobú kpangalam ńnɩ-
jɔ.́Waadála nɛ,́ ɩkpɔɔ́ bɩlɛ ́ifééri ɩlɛ.́Ńna gɛ ɩlɛ waawɩĺɩ yɩ ɖɩdáarɛ sɩsɩ: íbo 
ɩbɛɛ́ŋ lénlé bɩńlám yɩ nɛ.́ Wɔɔgbɔɔ́ kisɔɔ ́ nɛ,́ waana lé bɩnlám yɩ nɛ.́ 
Kuuyu yɩ nɛ,́ waajáŋ iɖóo ńna; kiivé gɛ waabɩśɩ ifééri igoobú lé waana sɩ 
ɩcɔɔ́ nɛ.́ Waana bɩlɛ ́nɛ,́ waabɩśɩ taabáalʊ ́ɩkála sɔɔlɩ kɩfalʊʊ́ ɩkɔńɩ ɩnyɔɔ́źɩ 
ɖɩdáarɛ ɖɩḿ. Wɛńdɛḿ sɩ ɩbɩśɩ kpangalam nɛ,́ na ɩcáa ɖɩgaalɛ fáádɩ tɩjɔɔɔ́ 
kazɔɔ́ nɛ,́ iboná ɩyaná aláa na iyuú kínvém nɛ-́dɛɛ́ sɔntɔ ́na bʊcɔ ɩkábɩsɩ 
tɩmɛŕɛ. Kʊb́ɔnɩ ́ ɩmʊ ́ wɔɔgɔńɩ nɛ,́ naárʊ waasɩ ɩdɛɛ́ yɩd́ɛ, biiyéle aláa 
waabɩsɩná bánÿaá yɩ sɩsɩ: kʊb́ɔnɩ ́ caa fáádɩ. Wɔɔnyɔɔ́źɩ ɖɩdáarɛ bɩtɛ ́ nɛ,́ 
ngɛ woobó ɩkɔǵbɔɔ́ ɩdɛɛ́ zamɔɔ bakábɩsɩ ńna. 

Tɔɔ́, kpangalam ńba wángʊrʊ́ʊ sɩ bobó ɩjɔ ́nɛ,́ na bɔtɔ ́sɩsɩ bɛnbɛ ́bɛńɖɛɛ ́
kʊ́bɔnɩ ́caa fáádɩ-jɔ. Lénlé bɩɩbɩśɩ bánÿaá caaváádɩ nɛ ́nbɩlɛ.́ 

               Caaváádɩ, ɖánnáa kowurobɔɔ́ńɩ natɩńáázá: 

 Wúro Agóró-dɛɛ́ 
 Wúro Báńŋɩńá-dɛɛ́ 
 Wúro Akpó-dɛɛ́ 
 Wúro Túu-dɛɛ́ 

Wúrowá bénɖíi kowúrɔɔ caaváádɩ nɛ ́nɖɔ:́ 

Báa awéní na ɩdɛɛ́ kowurobɔɔwʊ́.  

1. Kʊ́bɔnɩ ́caa fáádɩ waaɖaa na ɖíi; ɩlɛ ́ɩdɩɩná barɩŋ́a 
2. Wúro Báńŋɩńá Ʊ́bɛ  (Wúro Akpó) 
3. Wúro Akpó              (Wúro Akpó) 
4. Wúro Báńŋɩńá  Alíi  (Wúro Akpó) 

Ɩlɛ ́ɩmʊ́ weeɖɩ ná wúro ɩsɔɔ́, Cááwʊj́ɔ ́kowúrɔɔ kʊ́bɔńga. 
5. Wúro   Jikpá         (Wúro Agóró) 
6. Wúro  Akpó Abíi  (Wúro Báńŋɩńá) 
7. Wúro Agóró         (Wúro Agóró) 
8. Wúro Akpó          (Wúro Akpó)   
9. Caá kɔńdɔ ́wúro Báńŋɩńá (Wúro Báńŋɩńá)           

Caaváádɩ tɛɛ́d́ɩ waadára nabʊĺɛ gɛ: adɛ na  ɩsɔɔ́d́áá. Biiyéle kowurobɔɔ́ńɩ 
natɩńtɩĺɛ  gɛ fúu báa wenkí-daá. 
Kowurátɩ ɖíi-daá nɛ,́ a adɛ wénɖíi kʊ bɩńgɔnɩ ́ bɩsɩ ́ nɛ,́ ɩsɔɔ́d́áá 
wɔńgbɔɔwʊ́ʊ kʊ. 
Bíngilím bɩlɛ ́nɛ,́ bʊʊgɔńɩ bɩtála wúro Túu-dɛɛ́ kowurobɔɔwʊ́. Sáátɩ kɩḿ, 
bɛdɛɛ́ kʊ́bɔnɩ ́weení bɩɩga yɩ nɛ ́ ɩdana wenbá sɩ basɩna yɩ kowúrɔɔ ɖɔkɩ ́
nɛ,́ ńna gɛ waalá lomaazɛ ́ɩkpɔɔ́ icéle wúro Akpó sɩsɩ: bɩɩzá-daá bʊńgɔnɩ ́
bɩkábɩsɩ bɛnbɛ.́ 
Tɔɔ́, bɩlám bɩlɛ,́ bɩdakabɩsɩ ta wɛ. Biiyéle kowurobɔɔ́ńɩ tɩńɖíi kowúrɔɔ nɛ,́ 
ńdannáa wúro Túu-dɛɛ́ ńba. 
Lɩzásɩ nasɩńáázá gɛ ńna: Ɖigbeere, Kejiká leerɛ,́ Ndɩ ́ ngɔńɩ na Ɖɩjɔɔrɛ. 
Sɩlɛ ́sínveríi tɛɛ́d́ɩ-rɔɔzɩ.́ 
Ɖigbeere kɛɛ́ bʊ́ʊŕɛ gɛ kɔńgɔnáa tɛɛ́ẃʊ tɛɛ́d́ɩ-daá a bɩgɛɛ́ boobó baláa kɛ. 
Naḿ gɛ kénɖíi. 

-Kejiká leerɛ kɛɛ́ lɩḿ gɛ, kána Ɖigbeere-dɛɛ́ tɩmɛŕɛ kɛɛ́ kʊ́ɖʊḿɖɛ gɛ. Naḿ 
gɛ bánlaá kɛ. 

Ɖɩjɔɔrɛ kɛɛ́ bʊ́ʊ́rɛ gɛ, kɛlɛ ́ kénÿelíi kidíím wánlám fásɩ-daá. Kelimbíré 
báa wenɖé yáá nam báa weení gɛ bánlaá kɛ. 

Kangara kʊ́ɖʊmʊ́ʊ gɛ bɔwɛná, kɩlɛ ́ɩmʊ́ ɖʊɖɔ kɩnzɩnáa lɩzásɩ tɛɛ́d́ɩ bɛɛŋ́; 
kelimbíré kʊf́ʊlʊḿɖɛ gɛ bɔńnyɔɔzɩnáa kɩ. 

Mɔɔ́ĺáwá baasí, sɛɛ́d́ɩwá ndɩndɩ gɛ bánnáa caaváádɩ: 

       Ɖáárʊwá 
       Nɔwɔẃá 
       Kóólíwá 
      Nɩncɛẃá 
       Ɖɩkɛɛ́ńɩẃá 
        Turéwá 
        Gúúníwá  

Mogoobíya aláa na abaaláa  kalaɖáa, tákaraɖa kɩna,kɩgɛɛ́ kúnvulísi 
ɖáázá-ɖɔ gɛ. Kɩnwɩlɩɩ́ ɖáa caanadɔḿ  wentí ɖoo ɖájaájaanáa waalá bɩ gɛ 
ɖɛd́ɛɛ́ tɛɛvʊ́lásɩ woozúu susuwúu nɛ.́ 

Amá,ɖénveerím mɩɩ́ sɩsɩ: tɛɛ́d́ɩ cɩḱɔ gɛ ɖáńbɩɩzɩ ɖɩŋmáa. Bɩlɛ ́nɛ,́ a weení 
ɩnyɩ sɩsɩ: ɩwɛná bɩdɛɛ́ ɩzáfúlúɖe tɛɛ́d́ɩ natʊ́rʊ-rɔɔzɩ ́nɛ,́wánbɩɩzɩ ́ɩkáŋmaa ɖáa 
wentí tɩrɩŋ́a tɩwɛ nɛ,́ bɩka ɖɩbɩɩ́źɩ ́ɖɩnyɔɔ́źɩ ɖɩlá ńŋɩnáa tɩɩganáa ɖáńláḿ tɩ nɛ.́ 

